
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵԻ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2019 ԹՎԱԿԱՆԻ ԴԵԿՏԵՄԲԵՐԻ  26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑ  ԿԱԶՄԱԿԵՐՊԵԼՈՒ  ՄԱՍԻՆ
-------------------------------------------------------------------------------------------------------------------------
Հիմք ընդունելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասը, Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի 57-րդ կետը, Հայաստանի Հանրապետության կառավարության  2019  թվականի հունիսի 13-ի N 745-Ն որոշման 3-րդ կետը, Հայաստանի Հանրապետության կառավարությունը որոշում է.
1. «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակում կատարել վերաբաշխում, N 1 հավելվածի N 3 աղյուսակում և 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» Հայաստանի Հանրապետության կառավարության N 1919-Ն որոշման NN 3, 4, 5, 9, 9.1 և 10 հավելվածներում կատարել փոփոխություններ`  համաձայն NN 1, 2, 3, 4, 5, 6  և 7  հավելվածների:
2. Թույլատրել Հայաստանի Հանրապետության Ազգային ժողովին «ՔԵՅ-ՓԻ-ԷՄ-ՋԻ Արմենիա» ՍՊԸ-ի հետ 2019 թվականին օգոստոսի 16-ին կնքված ՀՀ ԱԺ ՀՄԱ-ԾՁԲ-19/1 ծածկագրով պայմանագրում կատարել փոփոխություններ՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 3-րդ և 4-րդ ենթակետերը, 33-րդ կետի 4-րդ ենթակետով սահմանված տույժերը:

3. «Քաղաքացիական օրենսգրքի» 441 հոդվածի 2-րդ մասի համաձայն՝ ՀՀ ԱԺ ՀՄԱ-ԾՁԲ-19/1 ծածկագրով պայմանագրի 7.1 կետը խմբագրել նոր բովանդակությամբ. 

«Սույն պայմանագրի պայմանները կիրառվում են  2019թ.-իօգոստոսի 16-ից կողմերի միջև ծագած հարաբերությունների նկատմամբ և գործում է մինչև 2020 թվականի դեկտեմբերի  25-ը ներառյալ։»
4. Սույն որոշումն  ուժի մեջ է մտնում պաշտոնական հրապարակմանը  հաջորդող  օրվանից:

